
به‌شى یه‌كه‌م: ناساندنی پرۆسەی باجى خانوبه‌ره‌ و باجی خانوبەرەی گەرمیان
11. باج چیە؟. باج چیە؟

باج بریتیە لەســەپێنراوێکی نەختینەیی بەســەر داهاتی هاوڵاتیان 
لە خانوبەرە و شــوێنکار و کارگە و زەوى و کاڵا و شــمەکەکاندا، 
چونکە سەرچاوەی سەرەکی پارەدارکردنی دەوڵەتە، باج بەشێکی 

سەرەکیە لەداهاتی گشتی.
دو جــۆر باجمان هەیە: باجى راســته‌وخۆ و ناراســته‌وخۆ. باجی 

راستەوخۆ: بریتیە لەو باجەی ئەخرێتە سەرداهاتی تاک و حكومه‌ت 
راستەوخۆ بەشێک لەو داهاتە ئەبات، ئه‌مه‌ش به‌ كۆمه‌ڵێك رێنماى 
جیاوازه‌وه‌، یه‌كێك له‌و رێنماییانه‌ خه‌مڵاندنى ئەو ئه‌و شــوێنانه‌یه‌ 
كــه‌ ده‌یدان به‌ كرێ ئه‌مه‌ جگه‌ له‌وه‌ى هه‌ر زه‌ویه‌ك تاپۆى هه‌بێت 

ساڵانە باجى لێوه‌رده‌گیرێت.

22. جۆره‌كانى باجى خانوبه‌ره‌. جۆره‌كانى باجى خانوبه‌ره‌
2 جۆر باجمان هه‌یه‌: باجى موڵكایه‌تى و باجى زه‌ویوزار.

باجــى موڵكایه‌تى بریتیه: له‌و داهاتــه‌ى كه‌ هاوڵاتیان موڵكه‌كانى 
وه‌ك یه‌كه‌ى نیشــته‌جێبون و دوكان و كۆگا كه‌ ده‌درێن به‌ كرێ، 
ســاڵانه‌ بڕێك پاره‌ له‌ به‌رامبــه‌ردا ده‌ده‌ن به‌ حكومه‌ت ئه‌مه‌ش به‌ 
یاســا رێكخراوه‌، به‌ جۆرێك به‌پێى یاســاى ژماره‌ 162ـــى ساڵى 
1952ـى هه‌موارى كوردستان له‌ %9ـى كۆى داهاتى كرێى ساڵێكى 

ئه‌و موڵكه‌ى كه‌ ده‌درێت به‌ كرێ بۆ حكومه‌ت ده‌بێت.
هاوكات باجى زه‌ویوزارە، ئه‌و باجه‌یه‌ كۆى خه‌مڵاندنى ئه‌و زه‌وییه‌ 
كه‌ بۆى ده‌كرێت له‌ %2ـى باجى بۆ حكومه‌ت ده‌بێت ئه‌گه‌ر تاپۆش 

بێت، ئه‌مه‌ش به‌پێى یاساى ژماره‌ 26ـى ساڵى 1962ـى هه‌موارى 
كورستان وه‌رده‌گیرێت.

ئه‌مه‌ش له‌ كاتێكدایه‌ حكومه‌ت 5 ســاڵ جارێك به‌ لیژنه‌ى تایبه‌ت 
سه‌رژمێرى ده‌كرێت بۆ ئه‌وەى بزانرێت رێژه‌ى ئه‌و موڵك و زه‌ویانه‌ 

چه‌نده‌ و چۆنه‌.
له‌گه‌ڵ ئه‌وه‌شــدا خه‌مڵاندنه‌كان به‌پێى یاساى ژماره‌ 11ـــى ساڵى 
2018 ئه‌نجام ده‌درێت، به‌هه‌مان شێوه‌ ئه‌و موڵكانه‌ى كه‌ ده‌درێت 
به‌ كرێ به‌پێى یاســاى ژماره‌ 87ـــى ساڵى 1979 كه‌ تایبه‌ته‌ به‌ 

به‌كرێدانى خانوبه‌ره‌ كاريلن پێده‌كرێت.

33. هه‌یكه‌لى به‌ڕێوبه‌رایه‌تى باجى خانوبه‌ره‌ی گەرمیان. هه‌یكه‌لى به‌ڕێوبه‌رایه‌تى باجى خانوبه‌ره‌ی گەرمیان
به‌ڕێوبه‌رایه‌تــى باجــى خانوبــه‌ره‌ى گه‌رمیان لــه‌ كۆمه‌ڵێك هۆبه‌ 
پێكهاتــوه‌ ئه‌وانیش: )هۆیه‌ى كارگێڕى، هۆبه‌ى ژمێریارى، هۆبه‌ى 
خانوبــه‌ره‌، هۆبه‌ى زه‌ویوزار، هۆبه‌ى خه‌زنه‌، هۆبه‌ى كۆمپیوته‌ر و 

هۆبه‌ى چاودێر(.

هاوكات له‌ هه‌یكه‌لیه‌دا هه‌ریه‌كه‌ له‌ هۆبه‌ى وردبین و هۆبه‌ى یاســا 
بونــى هه‌یــه‌، به‌ڵام به‌هــۆى نه‌بونى فه‌رمانبه‌ره‌وه‌ ئــه‌و 2 هۆبه‌یه‌ 

داخراوه‌ له‌ ئێستادا.

44. قه‌زاى كفرى فه‌رمانگه‌ى تایبه‌ت به‌ خۆى هه‌یه‌ بۆ وه‌رگرتنى باج. قه‌زاى كفرى فه‌رمانگه‌ى تایبه‌ت به‌ خۆى هه‌یه‌ بۆ وه‌رگرتنى باج
قــه‌زاى كفــرى فه‌رمانگــه‌ تایبه‌تى بــه‌ خۆى هه‌یه‌ بــۆ كردنه‌وه‌ى 
بــاج، ئه‌و داهاته‌شــى كــه‌ ده‌چێته‌وه‌ ئه‌و فه‌رمانگه‌یه‌ راســته‌وخۆ 
ده‌گه‌ڕێتــه‌وه‌ گه‌نجینــه‌ى گه‌رمیــان، ئــه‌و په‌یوه‌ندى كــه‌ له‌گه‌ڵ 
به‌ڕێوبه‌رایه‌تــى باجــى خانوبــه‌ره‌ى گه‌رمیان هه‌یــه‌ ته‌نها ئه‌وه‌یه‌ 
سه‌رپه‌رشــتى كاركانیــان ده‌كرێت، ئه‌گه‌رنــا وه‌ك خۆیان له‌ روى 
ئیدارییــه‌وه‌ ســه‌ر به‌ گه‌نجینه‌ى گه‌رمیانــن، ئه‌مه‌ بۆ هه‌ر یه‌كه‌ له‌ 
ناحیه‌ى رزگارى و ناحیه‌ى باوه‌نوریش هه‌ر راســته‌ كه‌ فه‌رمانگه‌ى 

تایبه‌ت به‌خۆیان هه‌یه‌ و سه‌ر به‌ گه‌نجینه‌ن.
عه‌دنان قادر عه‌بدوڵڵا، سه‌رۆكى لیژنه‌ى خه‌مڵاندن له‌ فه‌رمانگه‌ى 
دارایی قه‌زاى كفرى ســه‌ر بــه‌ به‌ڕێوبه‌رایه‌تى گه‌نجینه‌ى گه‌رمیان، 
ده‌ڵێــت: »ئێمــه‌ فه‌رمانگه‌ین و ســه‌ر به‌ گه‌نجینــه‌ى گه‌رمیانین، 
فه‌رمانگه‌كه‌ش 2 لیژنه‌ى هه‌یه‌: ئه‌ویش لیژنه‌ى خانوبه‌رە و لیژنەى 
بازرگانیــه‌، له‌ لیژنــه‌ى خانوبه‌ره‌ كۆمه‌ڵێك لیژنــه‌ى لێ ئه‌بێته‌وه‌ 
ئه‌وانیش: )لیژنه‌ى خه‌مڵاندن، لیژنه‌ى وردبین، لیژنه‌ى خه‌مڵاندنى 
مــاڵ و موڵكــى ده‌وڵه‌ت و لیژنــه‌ى تایبه‌ت به‌ كرێچــى و خاوه‌ن 

موڵك(، ئه‌م لیژنانه‌ش هه‌ر یه‌كه‌یان و له‌ 3 ئه‌ندام پێكهاتوه‌«.
وتیشــى: كارى ئێمــه‌ كۆكردنــه‌وه‌ى بــاج و خه‌مڵاندنــه‌ بــۆ ئه‌و 

شــوێنانه‌ى كــه‌ ده‌درێن به‌ كــرێ یان چۆڵ ده‌كرێــن یان مۆڵه‌تى 
كردنه‌وه‌ ئه‌نجام ده‌ده‌ن، به‌ڕێوبه‌رایه‌تى باجى خانوبه‌ره‌ى گه‌رمیان 
سه‌رپه‌رشتى كاره‌كانمان ده‌كه‌ن وه‌ك لیژنه‌كان، ئه‌گه‌رنا داهاتمان 

راسته‌وخۆ ده‌چێته‌وه‌ گه‌نجینه‌ى گه‌رمیان.
باسى له‌وه‌شكرد: قه‌زاى كفری خۆى له‌ 11 گه‌ڕه‌ك ده‌بینێته‌وه‌ كه‌ 
هــه‌ر گه‌ڕه‌كێك نزیكه‌ى 10 تۆمــاری هه‌یە، كه‌ ئه‌ویش به‌ تۆمارى 

)5أ( تۆمارى ده‌كه‌ین.
هــاوكات، كه‌نعان جه‌بــار، به‌ڕێوبه‌رى به‌ڕێوبه‌رایه‌تــى گه‌نجینه‌ى 
گه‌رمیــان باس لــه‌وه‌ ده‌كات: به‌پێى رێكاره‌كان گه‌نجینه‌ هه‌ریه‌كه‌ 
لــه‌ فه‌رمانگه‌مانــى دارایــی كفــرى و ناحیــه‌ى رزگارى و ناحیه‌ى 
باوه‌نــور به‌شــێكن له‌ ئێمــه‌ و یه‌كه‌ى ژمێریاریان نیــه‌ و هه‌مویان 

دێنه‌وه‌ لاى ئێمه‌.
ســەبارەت بە ناحیەکانی دیکەش، ئەگەر سەر بە قەزای کەلار بن 
)جگە لە باوەنور و رزگاری( ئەوا دەگەڕێنەوە سەر بەڕێوبەرایەتی 
باجــی خانوبــەرەی گەرمیان، ئەگەریش ســەر بە قەزای کفری بن 

دەگەڕێنەوە فەرمانگەی دارایی کفری.

هاوڵاتیــان ره‌خنه‌ ده‌گرن له‌و بــڕه‌ باجه‌ى كه‌ لێیان وه‌رده‌گیرێت، 
وه‌ك خۆیــان ده‌ڵێــن باج ناده‌ن و رێژه‌یه‌ك قــه‌رزران، هه‌ندێكیش 

به‌ پێچه‌وانه‌وه‌.
فــه‌وزى ســلێمان، هاوڵاتى له‌ قــه‌زاى كه‌لار ده‌ڵێــت: »خانویه‌كم 
هه‌یــه‌ و داومــه‌ به‌ كرێ مانگانه‌ به‌ بڕى 150هــه‌زار دینار، بۆ هه‌ر 
ســاڵێك 150 هه‌زار دینــارم لێوه‌رده‌گیرێت، كه‌ بۆ ماوه‌ى چه‌ندین 
ســاڵه‌ باجم نه‌داوه‌ و له‌ ئێســتادا بڕى 3 ملیۆن و 20 هه‌زار دینار 

قه‌رزارم«.
ده‌شڵێت: ناشتوانم ئه‌و بڕه‌ پاره‌یه‌ بده‌م به‌ حكومه‌ت.

به‌پێچه‌وانــه‌وه‌، حســێن فه‌تاح، هاوڵاتى لــه‌ ناحیه‌ى رزگارى باس 
له‌وه‌ ده‌كات: »ساڵانه‌ باج به‌ حكومه‌ت ده‌ده‌م و هیچ قه‌رزار نیم‌، 
خانویه‌كــم هه‌یــه‌ و داومه‌ به‌ كرێ له‌ ناحیه‌ى رزگارى كرێكه‌شــى 

خۆى له‌ 180 هه‌زار دینار مانگانه‌ ده‌بینێته‌وه‌».
وتیشــى: له‌ كۆى 12 مانگى ســاڵه‌كه‌ بڕى 180 هــه‌زار دینار باج 

ده‌ده‌م كه‌ ده‌كاته‌ كرێى مانگێكى.
به‌هه‌مــان شــێوه‌، فه‌تاح محه‌مــه‌د، هاوڵاتى له‌ ناحیــه‌ى رزگارى 
هێمــاى بۆئه‌وه‌كــرد: »خانویه‌كم هه‌یه‌ داومه‌ به‌ كرێ و تاپۆشــه‌ 
كه‌ مانگانه‌ بڕى 125 هه‌زار دیناره‌، ساڵانه‌ش باج ئه‌ده‌م كه‌ كۆى 

داهاتى ساڵه‌كه‌ 1 مانگى ده‌بات كه‌ بڕى 125 هه‌زار دیناره‌«.
وتیشى: هه‌مو ساڵێك باج ئه‌ده‌م و قه‌رزار نیم.

وه‌رگرتنــى باج ته‌نها یه‌كه‌ى نیشــته‌جێبون ناگرێته‌وه‌ كه‌ ده‌درێت 
به‌كــرێ، به‌ڵكــو دوكان و كــۆگاش ده‌گرێتــه‌وه‌ ئه‌گه‌رچى خودى 

هاوڵاتیان موڵكه‌كانیان هى خۆیانه‌.
شــوانه‌ مه‌حمــود، هاوڵاتى و دوكاندار له‌ قــه‌زاى كه‌لار وتى: ئێمه‌ 
ســێ دوكانمان هه‌یه‌ له‌ ســه‌ر پارچه‌ زه‌ویه‌ك دروستمان كردوه‌ و 
بچوكن، بۆ دوانیان كرێكه‌ى 150 هه‌زار دیناره‌ بۆ هه‌ر دانه‌یه‌كیان، 
ئــه‌وى تریشــیان 50 هــه‌زار دیناره‌، كه‌ كۆى گشــتى ئه‌كاته‌ 350 

هه‌زار دینار.
ده‌شــڵێت: ســاڵانه‌ رێژه‌یەك باجمان بۆ دێته‌وه‌ و ناشزانم بڕه‌كه‌ى 
چه‌نــده‌ ته‌نها ئه‌وه‌ ده‌زانم به‌پێى وه‌ســڵێك كه‌ بۆمان هاتوه‌ته‌وه‌ 
بــڕى 1 ملیۆن و 500 هه‌زار دینــار قه‌رزارین، ته‌نها ئه‌وه‌ى ده‌یزان 

قسه‌یەك هه‌یه‌ ده‌ڵێن له‌ 12 مانگ مانگێكى بۆ حكومه‌ته‌.
باســى له‌وه‌شــكرد: بــاج نــاده‌م، چونكــه‌ رێژه‌یه‌كــى موچــه‌ى 
پاشه‌كه‌وتمان لاى حكومه‌ته‌ با بۆمان بگه‌ڕێنێته‌وه‌ ئه‌وكات ئێمه‌ش 

باج ئه‌ده‌ین.
»ئــه‌م دوكانه‌م موڵكیه‌ و كوڕى خۆمى تیایه‌ كه‌چى ســاڵانه‌ بڕى 
180 هــه‌زار دینــار باجم بۆ دێته‌وه‌، كه‌ بۆ ماوه‌ى 10 ســاڵه‌ باجم 
نه‌داوه‌ كه‌ پێشتر 5 ساڵ كرێى تێدابوه‌، له‌ كاتێكدا چه‌ند جارێك 
ســه‌ردانى به‌ڕێوبه‌رایه‌تــى باجــى خانوبــه‌ره‌م كردوه‌ بــۆ ئه‌وه‌ى 
داشــكاندنم بۆ بكرێت به‌پێى یاســاى عێراقى به‌وشــێوه‌یه‌، له‌به‌ر 
ئه‌وه‌ى كوڕى خۆمى تیایه‌«. ئه‌حمه‌د سلێمان، هاوڵاتى و دوكاندار 

له‌ قه‌زاى كه‌لار وتی.
ده‌شڵێت: له‌ ئێستادا 3 ملیۆن و 340 هه‌زار دینار قه‌رزرارم.

55. بۆچونی هاوڵاتیان لەسەر باجی خانوبەرە. بۆچونی هاوڵاتیان لەسەر باجی خانوبەرە

هاوڵاتیــان جه‌خت له‌وه‌ده‌كه‌نــه‌وه‌ له‌به‌رامبه‌ر نه‌دانــى باجى هه‌ر 
موڵكێكیــان كه‌ داویانه‌ به‌ كرێ ئه‌وه‌ ســزاده‌درێن به‌پێى یاســاى 
باجــى خانوبــه‌ره‌، به‌ جۆرێــك رێژه‌یه‌ك پاره‌ ده‌چێته‌ ســه‌ر ئه‌و 
پاره‌یــه‌ى كه‌ قه‌رزران، به‌ڕێوبه‌رى باجــى خانوبه‌ره‌ى گه‌رمیانیش 

ئه‌وه‌ پشتڕاست ده‌كاته‌وه‌.
ئه‌حمه‌د سلێمان، هاوڵاتى و دوكاندار له‌ قه‌زاى كه‌لار وتیشى: ئه‌و 
بڕه‌ باجه‌ى كه‌ له‌ســه‌رمه‌ و نه‌مداوه‌ ســاڵانه‌ ســوى ده‌چێته‌سه‌ر، 

به‌جۆرێك بۆ هه‌ر ساڵێك بڕى 100 هه‌زار دیناره‌.
به‌هه‌مان شــێوه‌، حسێن فه‌تاح، هاوڵاتى له‌ ناحیه‌ى رزگارى باس 
لــه‌وه‌ ده‌كات: ئه‌گــه‌ر ئه‌و بڕه‌ پاره‌یه‌ى بــۆت دیاریكراوه‌ له‌ كاتى 
خــۆى نــه‌ده‌ى كه‌ چوه‌ ســاڵى دواتر ئه‌وه‌ ســوى ئه‌چێته‌ ســه‌رو 
بــڕى پاره‌كه‌ زیاتر ئه‌بێت، بۆیه‌ من هه‌مو ســاڵێك له‌ كاتى خۆى 

راده‌ستى ده‌كه‌م.
لــه‌ به‌رامبــه‌ردا، ئــارام عــادل قــادر، به‌ڕێوبــه‌رى به‌ڕێوبه‌رایه‌تى 
باجــى خانوبــه‌ره‌ى گه‌رمیــان ده‌ڵێت: ئــه‌و هاوڵاتیانــه‌ى كه‌ باج 
ناده‌ن ســاڵانه‌ )ته‌بلیغ( ئاگاداریانه‌ ئه‌كه‌ینه‌وه‌ كه‌ باجى له‌ســه‌ره‌ 

و پێویســته‌ بیــدات، ئه‌گه‌ر نه‌هات به‌ســه‌ر داواكارییه‌كه‌مان دواتر 
)انــزار(ى ئه‌كه‌ین و ده‌ســت ئه‌كه‌ین به‌ ئیجرائاتــه‌كان له‌ رێگه‌ى 
به‌ڕێوبه‌رایه‌تى گشــتى باجه‌كانه‌وه‌ ئه‌مه‌ش به‌ وه‌ســڵى تایبه‌ت به‌ 
خۆمــان ده‌كرێت، به‌جۆرێك به‌پێى یاســا و رێنماییه‌كان موڵكمان 

هه‌یه‌ )حجز( ده‌ستى به‌سه‌ردا گیراوه‌.
جه‌ختى له‌وه‌شكرده‌وه‌: هه‌ر هاوڵاتیه‌ك كه‌ باج نه‌دات سزا ده‌درێت، 
بۆنمونه‌ له‌ )2023/1/1( تاوه‌كو )2023/12/31( هیچ بڕه‌ سزایه‌ك 
ناچێته‌ سه‌ر ئه‌و باجه‌ى كه‌ لایه‌تى، به‌ڵام له‌ دواى ئه‌و رێکەوتەوە 
به‌ رێژه‌ى له‌ %10 سو ئه‌چێته‌ سه‌ر ئه‌و بڕه‌ پاره‌یه‌ى كه‌ قه‌رزاره،‌ 
ئه‌مه‌ش ساڵانه‌یه‌ بۆ هه‌ر ساڵێك ئه‌و رێژه‌یه‌ى ده‌چێته‌ سه‌ر، ئه‌مه‌ 

بۆ موڵكى نیشتەجێبون و زه‌ویوزاریش هه‌ر هه‌مان شته‌.
هێماى بۆئه‌وه‌شــكرد: هاوڵاتیان باج بــه‌ حكومه‌ت ناده‌ن ئه‌مه‌ش 
گرفته‌ و زۆرجار ره‌خنه‌ى ئه‌وه‌شمان لێئه‌گیرێت له‌لایه‌ن به‌ڕێوبه‌رى 
گشتى باجه‌كان له‌ هه‌ولێر، كه‌ پێمان رائه‌گه‌یه‌نرێت زه‌وى و خانو 
لێره‌ زۆر گرانه‌ و داهاتى به‌ڕێوبه‌رایه‌تیمان كه‌مه‌، هۆكارى ئه‌مه‌ش 

ئه‌به‌ستینه‌وه‌ به‌ دۆخى دارایی و سیاسى كه‌ كاریگه‌رى هه‌یه‌.

66. ئەو هاوڵاتیەی باج نەدات سزا دەدرێت. ئەو هاوڵاتیەی باج نەدات سزا دەدرێت

هاوڵاتیــان باس له‌وه‌ ده‌كه‌ن ئه‌و بــڕه‌ باجه‌ى كه‌ حكومه‌ت لێیان 
وه‌رى ده‌گرێــت له‌به‌رامبــه‌ر هــه‌ر موڵكێــك كه‌ ده‌یــده‌ن به‌ كرێ 
نازانــن بۆچى لێیــان وه‌رده‌گیرێت، به‌ڕێوبــه‌رى باجى خانوبه‌ره‌ى 
گه‌رمیانیش ده‌ڵێت: ئه‌و باجه‌ى وه‌رده‌گیرێت به‌ پێى یاسایه‌ و بۆ 

پێشكه‌شكردنى خزمه‌تگوزارییه‌ به‌ هاوڵاتیان.
فه‌وزى ســلێمان، هاوڵاتى له‌ قه‌زاى كه‌لار ده‌ڵێت: ئه‌و بڕه‌ پاره‌یه‌ 
نازانم له‌ به‌رامبه‌ر چى وه‌رده‌گیرێت هه‌ر ئه‌وه‌نه‌ ئه‌زانم ئه‌و كه‌سه‌ى 
به‌ كرێ له‌ خانوه‌كه‌مه‌ وه‌سڵێكم بۆ ده‌هێنێت و ئاگاداركردنه‌وه‌یه‌، 

بڕێكى زۆر پاره‌ى له‌سه‌ره‌.
هــاوكات، حســین فه‌تاح، هاوڵاتى له‌ ناحیــه‌ى رزگارى باس له‌وه‌ 
ده‌كات: مــن نــازام بۆچــى ئــه‌و باجــه‌م لێوه‌رده‌گیرێــت و هیــچ 
زانیاریــم نیه‌ له‌ســه‌رى، به‌رپرســانى باجى خانوبــه‌ره‌ش ئه‌وه‌یان 
رون نه‌كردوه‌تــه‌وه‌ بــۆ خه‌ڵــك كه‌ ئه‌و بڕه‌ باجــه‌ له‌به‌رامبه‌ر چى 

وه‌رده‌گیرێت.
»من نازانم ئه‌و بڕه‌ باجه‌ له‌به‌رامبه‌ر چى وه‌رئه‌گیرێت، ســه‌ربارى 
ئــه‌وه‌ش پێمان نه‌وتــراوه‌ و ئاگادار نه‌كراوینه‌تــه‌وه‌ كه‌ چى تیایه‌ 
كرێكه‌ى چه‌نده‌ به‌پێى ئه‌وه‌ حساباتى بۆ بكرێت، كه‌چى وه‌سڵێك 

دیتــه‌وه‌ و بڕێك پاره‌ى له‌ســه‌ره‌». شــوانه‌ مه‌حمــود، هاوڵاتى و 
دوكاندار له‌ قه‌زاى كه‌لار وای وت.

ئه‌حمه‌د ســلێمان، هاوڵاتــى و دوكاندار له‌ قه‌زاى كه‌لار وتیشــى: 
مــن نازانم ئــه‌م بڕه‌ باجه‌ بۆچى لێم وه‌رده‌گیرێــت له‌ كاتێكدا من 
5 ده‌فتــه‌ر دۆلارم داوه‌ بــه‌م دوكانــه‌ و موڵكیه‌، ئه‌وه‌شــیان رون 

نه‌كردوه‌ته‌وه‌ بۆ خه‌ڵك.
جه‌ختــى له‌وه‌شــكرده‌وه‌: لــه‌ وڵاتــان هاوڵاتیــان كه‌ بــاج ده‌ده‌ن 
حكومــه‌ت وەک ‌ بیمه‌یه‌ك له‌ بونى هه‌ر حاڵه‌تێك پێان ئه‌داته‌وه‌، 
من ئه‌گه‌ر ئێستا ئه‌م دوكانه‌م ئاگر بگرێت حكومه‌ت چیم پێئه‌دات، 
بێگومان هیچ، بۆیه‌ پێم داخه‌ ئه‌و بڕه‌ پاره‌یه‌ بده‌م به‌ حكومه‌ت.
لــه‌ به‌رامبــه‌ردا، ئــارام عــادل قــادر، به‌ڕێوبــه‌رى به‌ڕێوبه‌رایه‌تى 
باجــى خانوبه‌ره‌ى گه‌رمیان ده‌ڵێت: ئــه‌و باجه‌ى كه‌ له‌ هاوڵاتیان 
وه‌رده‌گیرێــت له‌به‌رامبه‌ر ئه‌و موڵكه‌ى كه‌ هه‌یه‌تى یان داویه‌تى به‌ 
كرێ به‌ یاســاى عێراقى رێكخراوه‌ و هه‌موارى كوردســتانى هه‌یه‌، 
هاوكات بۆ پێشكه‌شكردنى خزمه‌تگوزارییه‌ له‌ كۆى سێكته‌ركان كه‌ 

حكومه‌ت ئه‌نجامى ده‌دات.

77. هاوڵاتیان نازانن بۆچى باجیان لێوه‌رده‌گیرێت. هاوڵاتیان نازانن بۆچى باجیان لێوه‌رده‌گیرێت

به‌پێى یاسا هاوڵاتیان ده‌توانن به‌ قیست باجه‌كانیان بده‌ن، جیاواز 
له‌ باجى ده‌رامه‌ت هیچ ســویه‌كى ناچێته‌ ســه‌ر، به‌ڕێوبه‌رى باجى 
خانوبه‌ره‌ى گه‌رمیانیش ده‌ڵێت: جگه‌ له‌و سزایه‌ى له‌سه‌ریارنه‌ هیچ 

سویه‌كى ناچێته‌ سه‌ر.
ئارام عــادل قادر، به‌ڕێوبــه‌رى به‌ڕێوبه‌رایه‌تى باجــى خانوبه‌ره‌ى 
گه‌رمیــان باس له‌وه‌ ده‌كات: »هاوڵاتیــان ده‌توانن باجه‌كانیان به‌ 
قیســت بده‌نه‌وه‌ به‌ حكومه‌ت به‌بێت ئه‌وه‌ى هیچ ســویه‌كى بچێته‌ 

سه‌ر، بۆ نمونه‌ هاوڵاتیه‌ك 2 ملیۆن دینار قه‌رزاره‌ و ته‌نها ده‌توانێت 
1 ملیۆن دینار بداته‌وه‌، ئه‌و ملیۆنه‌كه‌ى دیكه‌ى كه‌ ده‌مێنێته‌وه‌ له‌ 
به‌رامبه‌ر ئه‌وه‌ى به‌ قیســت ده‌یداته‌وه‌ هیچ سویه‌كى ناچێته‌ سه‌ر، 
به‌ڵكو ته‌نها ئه‌و سزایه‌ى كه‌ به‌پێى یاسا دیاریكراوه‌ و له‌ %‌10ـــه‌ 

بۆ هه‌ر ساڵێكى دواكه‌وتن ته‌نها ئه‌وه‌ى ده‌چێته‌ سه‌ر«.
جه‌ختى له‌وه‌شكرده‌وه‌: له‌وباره‌یه‌وه‌ زۆر هاوكارى هاوڵاتیان بوین.

88. وه‌رگرتنى باج به‌ قیست. وه‌رگرتنى باج به‌ قیست

به‌ڕێوبه‌رایه‌تــى باجــى خانوبــه‌ره‌ى گه‌رمیان كاره‌كانــى به‌ لیژنه‌ 
ئه‌نجــام ده‌دات بــه‌ جۆرێــك به‌ كۆى گشــتى 5 لیژنــه‌ى هه‌یه‌ بۆ 

ئه‌نجامدانى كاره‌كان.
مه‌ریــوان ئه‌حمه‌د، كارمه‌ند له‌ هۆبه‌ى خانوبه‌ره‌ له‌ به‌ڕێوبه‌رایه‌تى 
باجــى خانوبه‌ره‌ى گه‌رمیــان، ده‌ڵێــت: به‌ڕێوبه‌رایه‌تیمان بۆ هه‌ر 
كارێك به‌ لیژنه‌ كاره‌كان ئه‌نجام ده‌ده‌ن، به‌ جۆرێك هه‌ر لیژنه‌یه‌ك 

و له‌ 3 ئه‌ندام و 4 ئه‌ندم پێكهاتوه‌.
وتیشى: لیژنه‌كان به‌مشێوه‌یه‌ن:

 

11. لیژنه‌ى خه‌مڵاندن. لیژنه‌ى خه‌مڵاندن
لیژنــه‌ى خه‌مڵاندن له‌ 3 لیژنــه‌ پێكهاتوه‌ و هه‌ر لیژنه‌یه‌ك و له‌ 3 
ئه‌نــدام پێكهاتوه‌، له‌گه‌ڵ ئه‌وه‌شــدا ئه‌م لیژنانــه‌ 3 مانگ جارێك 
ئه‌ندامه‌كانى گۆڕانكارى به‌ســه‌ردا دێت، كارى ئه‌م لیژنه‌یه‌ ئه‌وه‌یه‌ 
بــۆ نمونــه‌ خاوه‌ن موڵكێك دێت و كه‌ خانویه‌كى هه‌یه‌ و داواكارى 
ئه‌كات كه‌ چۆڵ بوه‌ و پێشتر به‌ كرێى داوه‌، ئه‌م لیژنانه‌ سه‌ردان 
ده‌كه‌ن و پشــكنین ده‌كــه‌ن داخوا ئه‌و خانوه‌ كه‌ســی تێدایه‌ یان 

هه‌ر كرێیه؟
یه‌كێكى دیكه‌ له‌ كاره‌كانى كه‌ســێك خانویه‌ك ئه‌كڕێت و ئه‌یه‌وێ 
تۆمــارى بكات به‌ناوى خۆیەوە، هه‌م دیســان ئه‌م لیژنه‌یه‌ ده‌چێت 
و پشــكنین ده‌كات داخــۆ ئــه‌و خانوه‌یه‌ کــە هاوڵاتییەکە ئه‌یه‌وێ 

تۆمارى بكات؟
له‌گــه‌ڵ ئه‌وه‌ش یه‌كێكى دیكه‌ له‌ كاره‌كانى ئه‌م لیژنه‌یه‌ كه‌ســێك 
دێــت و داواكارى ئــه‌كات خانویه‌كى دروســت كــردوه‌ له‌ گه‌ڕه‌كه‌ 
زیــاده‌ڕه‌وه‌كان ئه‌م لیژنه‌یه‌ ده‌چێت پشــكنینى بــۆ ئه‌كات داخوا 
رێگه‌پێدانى شاره‌وانى هه‌یه‌ یاخود نا؟ ئه‌گه‌ر نه‌یبێت ئه‌وه‌ تۆمارى 
نــاكات، هــاوكات ئه‌م لیژنانه‌ له‌ هه‌ر ده‌رچونێك و به‌ زنجیره‌ بڕى 

8 هه‌زار دیناریان بۆ حساب كراوه‌ وه‌ك پاداشت.

 
22. لیژنه‌ى وردبینی. لیژنه‌ى وردبینی

لیژنــه‌ى وردبینــی لــه‌ 4 ئه‌نــدام پێكهاتوه‌، ســه‌رۆكى لیژنه‌كه‌ش 
نوێنــه‌رى قایمقامیه‌تى كه‌لاره‌ له‌گــه‌ڵ به‌ڕێوبه‌رى باجى خانوبه‌ره‌ 
و فه‌رمانبه‌ران كه‌ ئه‌ندامن تێیدا، ئه‌م لیژنه‌یه‌ ســاڵانه‌ گۆڕانكارى 
به‌ســه‌ردا دێت، كارى ئه‌م لیژنه‌یه‌یــش بۆنمونه‌ هاوڵاتیه‌ك تاپۆى 
خانویه‌كــى هه‌یــه‌ و ئه‌یــه‌وێ تۆمــارى بــكات به‌ناوى كه‌ســێكى 
دیكه‌وه‌یــه‌ و هه‌ڵه‌یه‌، ئــه‌م لیژنه‌یه‌ ســه‌ردانى موڵكه‌كه‌ ده‌كات و 
كه‌شــفى بــۆده‌كات و بۆى راســت ده‌كاته‌وه‌ و تۆمــار ده‌كرێت به‌ 
ناویه‌وه‌، ئه‌م لیژنه‌یه‌ له‌ به‌رامبه‌ر هه‌ر كه‌شفێك به‌ زنجیره‌ بڕى 10 

هه‌زار دینار بۆ ئه‌ندامانى وه‌ك پاداشت دانراوه‌.
 

33. لیژنه‌ى خه‌مڵاندنى موڵكى ده‌وڵه‌ت. لیژنه‌ى خه‌مڵاندنى موڵكى ده‌وڵه‌ت
ئه‌م لیژنه‌یه‌ تایبه‌ته‌ به‌ خه‌مڵاندنى ئه‌و موڵكانه‌ى كه‌ هى ده‌وڵه‌تن، 
بۆنمونه‌ هاوڵاتیه‌ك موڵكێك ئه‌گرێت به‌كرێ داواكارییه‌ك پێشكه‌ش 
ئــه‌كات خاوه‌ن موڵكه‌كــه‌ تاپۆكه‌ى ئه‌هێنێت، ئه‌گــه‌ر زه‌وی بێت 
كارى بۆ ناكرێت هه‌تاوه‌كو موڵكه‌كه‌ تۆماره‌كه‌ى نه‌بێت به‌ تۆمارى 
بینــا، ئه‌وكات خه‌مڵاندنى بۆ ده‌كرێــت و چ بۆ زه‌ویه‌كه‌ى له‌ روى 
نرخــه‌وه‌ چ بــۆ مه‌تــرى زه‌ویه‌كه‌، ئــه‌م لیژنه‌یه‌ش لــه‌ 3 ئه‌ندامی 
هەیــە و لە نوێنه‌رى به‌ڕێوبه‌رایه‌تى گه‌نجینه‌ى گه‌رمیان ســه‌رۆكى 
لیژنه‌كه‌یــه‌ له‌گه‌ڵ جێگــرى به‌ڕێوبه‌ر و كارمه‌نــدى به‌ڕێوبه‌رایه‌تى 
باجى خانوبه‌ره‌ كه‌ ئه‌ندامن تێیدا پێکهاتوە، ئه‌م لیژنه‌یه‌ش ساڵانه‌ 
گۆرانكارى تێدا ده‌كرێت، له‌ بونى هه‌ر ده‌رچونێكیش بڕى 8 هه‌زار 

دینار وه‌ك پاداشت بۆیان حساب كراوه‌.
 

44. لیژنه‌ى تایبه‌ت به‌ كرێچى و خاوه‌ن موڵك. لیژنه‌ى تایبه‌ت به‌ كرێچى و خاوه‌ن موڵك
ئــه‌م لیژنه‌یــه‌ تایبه‌ته‌ به‌ كاره‌كانى نێوان كرێچى و خاوه‌ن موڵك، 
بۆ نمونه‌ هاوڵاتیه‌ك دێت و داواكارى پێشــكه‌ش ئه‌كات كه‌ســێك 
بۆ ماوه‌ى ســاڵانێكى زۆر كرێچییه‌تى و ئه‌یه‌وێ كرێكه‌ى بۆ زیاتر 
بكات، دێت و داواكارییه‌ك پێشكه‌ش ئه‌كات و ئه‌م لیژنه‌یه‌ سه‌ردان 
ده‌كات و كه‌شــف بۆ موڵكه‌كه‌ ده‌كات هاوكات خه‌مڵاندنیشــى بۆ 
ده‌كرێت كه‌ كرێكه‌ى لێكدانى دوانزه‌ مانگ ده‌كه‌ن و دواتر دابه‌شى 
لــه‌ %9 ده‌كرێت ئه‌و كات نرخێك ده‌رده‌چێت و یه‌كلاى ئه‌كاته‌وه‌. 
ئه‌مه‌ به‌پێچه‌وانه‌وه‌شــه‌وه‌ ئه‌گه‌ر كرێچیه‌ك خاوه‌ن موڵكه‌كه‌ داواى 
لــه‌ %20ـــى زیاترى كرد بۆ زیاتر كردنــى كرێكه‌ى ئه‌وه‌ ده‌توانێت 
داواكارییــه‌ك پێشــكه‌ش بــكات هه‌مان لیژنه‌ ســه‌ردان ده‌كات كه‌ 
به‌پێــى یاســاى ژماره‌ 11ـــى ســاڵى 2018 ناتوانێــت داواى ئه‌و 
نرخــه‌ بــكات بۆ كرێكه‌ى. ئه‌م لیژنه‌یه‌ش له‌ 3 ئه‌ندم پێكهاتوه‌ له‌ 
فه‌رمانبه‌رانى باجى خانوبه‌ره‌ى گه‌رمیان پێكهاتوه‌، 1 ساڵ جارێك 
گۆرانكارییان به‌ســه‌ردا دێت، به‌هه‌مان شێوه‌ى لیژنه‌كانى دیكه‌ له‌ 
هه‌ر ده‌رچونێك بڕى 8 هه‌زار دینار وه‌ك پاداشــت حســاب كراوه‌ 

بۆیان.
 

55. لیژنه‌ى سه‌رژمێرى گشتى. لیژنه‌ى سه‌رژمێرى گشتى
ئــه‌م لیژنه‌یــه‌ 5 ســاڵ جارێــك پێك ئه‌هێنرێت له‌ســه‌ر ئاســتى 
كوردســتان وه‌زاره‌تى دارايی خۆى بڕیار ده‌دات كه‌ لیژنه‌كان چۆن 
پێكبهێنرێــت، ئــه‌م لیژنه‌یه‌ له‌ چه‌ند لیژنه‌یــه‌ك پێكدێن و كاریان 
ســه‌رژمێرى كردنــى ئــه‌و مۆڵكانه‌یه‌ كه‌ دراون بــه‌ كرێ یان چۆڵ 
كراون یان چه‌ند زه‌وى بونى هه‌یه‌، هاوكات هه‌ر پاداشته‌كه‌شــیان 

به‌پێى ساڵ وه‌زاره‌تى دارایی خۆى دیارى ئه‌كات.
 

9. كاره‌كانى به‌ڕێوبه‌رایه‌تى باجى خانوبه‌ره‌ به‌ لیژنه‌ ده‌كرێت

پشتیوان كه‌ریم عه‌لى، نوێنه‌رى قایمقامى كه‌لار و سه‌رۆكى لیژنه‌ى 
وردبینى لــه‌ به‌ڕێوبه‌رایه‌تى باجى خانوبــه‌ره‌ى گه‌رمیان، ده‌ڵێت: 
قایمقام وه‌ك ســه‌رۆكى یه‌كه‌ى ئیدارى ناوچه‌كه‌ ســه‌رۆكى لیژنه‌ى 
وردبینیــه‌ له‌ نێــو به‌ڕێوبه‌رایه‌تیه‌كانى تایبه‌ت بــه‌ باج نه‌ك ته‌نها 
لێره‌، به‌ڵكو له‌ كۆى به‌ڕێوبه‌رایه‌تیه‌كان سه‌رۆكى لیژنه‌كان ئێمه‌ین.
وتیشى: كارى ئێمه‌ وردبینی کردنى خانویه‌كه‌ بۆ نمونه‌ ده‌فرۆشرێت 
و هاوڵاتیه‌ك بیه‌وێت تاپۆى بكات و هه‌ڵه‌یه‌ك هه‌بێت ئێمه‌ سه‌ردان 
ده‌كه‌یــن و وردبینــى تێدا ئه‌كه‌ین یــان خانویه‌ك ده‌درێت به‌ كرێ 

به‌هه‌مان شێوه‌.
هــاوكات، كه‌نعان جه‌بــار، به‌ڕێوبه‌رى به‌ڕێوبه‌رایه‌تــى گه‌نجینه‌ى 

گه‌رمیــان کە هــاوكات ئه‌ندامى لیژنه‌ى به‌كرێدانــى موڵك و ماڵى 
ده‌وڵه‌تــە له‌ به‌ڕێوبه‌رایه‌تى باجى خانوبه‌ره‌ى گه‌رمیان، باس له‌وه‌ 
ده‌كات: به‌پێــى یاســاى فرۆشــتن و بــه‌ كرێدانى مــاڵ و موڵكى 
ده‌وڵــه‌ت ئه‌بێت لیژنه‌ى خه‌مڵاندن و لیژنه‌ى فرۆشــتن ئه‌ندامێكى 
وه‌زاره‌تــى دارایی تیا بێت ئێمه‌ش وه‌ك نوێنه‌رى ئه‌وان له‌ لیژنه‌ى 

لیژنه‌ى خه‌مڵاندنى موڵكى ده‌وڵه‌تین.
هێماى بۆئه‌وه‌شــكرد: به‌رده‌وام له‌گه‌ڵ لیژنه‌كه‌دا ده‌رچونمان هه‌یه‌ 
كــه‌ كارى ئێمه‌ زیاتــر خه‌مڵاندنى ئه‌و زه‌ویانه‌یه‌ كه‌ ده‌فرۆشــرێن 
یاخود ده‌درێن به‌ كرێ، به‌پێى روپێوى زه‌ویه‌كه‌ نرخى داده‌نرێت، 

كه‌ زیاتر كاره‌ ژمێریارییه‌كه‌ى دێته‌وه‌ لاى ئێمه‌.

به‌پێــى یاســا و رێنماییــه‌كان باجى یه‌كه‌ى نیشــته‌جێبون و هه‌ر 
موڵكێــك كــه‌ ده‌درێت به‌ كرێ له‌ %9ـــى كۆى كرێى ســاڵانه‌كه‌ى 
وه‌رده‌گیرێت، كه‌ ئه‌مه‌ بۆ زه‌ويوزارى جیاوازه‌ كه‌ له‌ %2ـــى كۆى 

خه‌مڵاندنى زه‌ویه‌كه‌ وه‌رده‌گیرێت.
ئارام عــادل قادر، به‌ڕێوبــه‌رى به‌ڕێوبه‌رایه‌تى باجــى خانوبه‌ره‌ى 
گه‌رمیــان، ده‌ڵێــت: دو جــۆر باج هه‌یــه،‌ باجى خانوبــه‌ره‌ و ئه‌و 
موڵكانــه‌ى كــه‌ ده‌درێن بــه‌ كرێ، له‌گــه‌ڵ زه‌ویوزار كــه‌ ئه‌مه‌ش 
باجــى له‌ســه‌ره‌، بۆ باجــى خانوبه‌ره‌ و دوكان و كــۆگا و یه‌كه‌ى 
نیشته‌جێبون كه‌ ده‌درێت به‌ كرێ، ساڵانه‌ له‌ %9ـى كۆى ساڵه‌كه‌ 
باجــى لێوه‌رده‌گیرێــت، بــۆ نمونه‌ ئه‌گه‌ر دوكانێك بــه‌ 150 هه‌زار 
دینار درابێت به‌ كرێ ئه‌وه‌ له‌ كۆى ساڵه‌كه‌ بۆنمونه‌ 160 هه‌زارى 
لێ وه‌رئه‌گیرێت كه‌ ئه‌كاته‌ %9، كه‌ ئه‌مه‌ش به‌پێى یاســاى ژماره‌ 
162ـــى ساڵى 1952ـــى عێراقى هه‌مواركراوى كوردستان ده‌بێت، 

كه‌ به‌ پسولەی )37 أ( ئه‌و داهاته‌ كۆده‌كرێته‌وه‌.
جه‌ختى له‌وه‌شــكرده‌وه‌: هه‌ر هاوڵاتیه‌ك ئه‌گــه‌ر چه‌ند خانویه‌كى 
هه‌بێــت خــۆى و كوڕه‌كه‌ى و كچه‌كــه‌ى و دایك و باوكى تێدا بێت 
ئــه‌وه‌ باجــى لێوه‌رناگیرێت، بۆ نمونه‌: تاوه‌كــو دوه‌م خانو، به‌ڵام 
بو به‌ ســێیه‌م و درا به‌ كرێ، له‌ دواى ئه‌وه‌وه‌ راســته‌وخۆ باجى 

لێوه‌رده‌گیرێت.

باسى له‌وه‌شكرد: به‌ڵام ئه‌مه‌ بۆ باجى زه‌ویوزار جیاوازه‌ كه‌ خۆى 
لــه‌ %2 ئه‌بینێتــه‌وه،‌ ئه‌مه‌ش كۆى خه‌مڵاندنــى زه‌ویه‌كه‌یه‌تى، بۆ 
نمونــه‌ ئه‌گه‌ر زه‌ویه‌كــى 200 مه‌ترى بێت و بۆ هه‌ر مه‌ترێكى به‌ 5 
هــه‌زار دینــار دابنرێت ئه‌وه‌ى له‌ كۆى ئه‌و بــڕه‌ پاره‌یه‌ى كه‌ بۆى 
دیارى ئه‌كرێت له‌ %2ـــى باجه‌كه‌ى بــۆ حكومه‌ت ئه‌بێت، ئه‌مه‌ش 
به‌پێى یاســاى ژماره‌ 6ـــى ســاڵى 1962ى هه‌مواركراوى هه‌رێمى 

كوردستان ده‌بێت.
هاوكات، ســوعاد ئه‌حمه‌د جومعه‌، لێپرســراوى به‌شى زه‌ويوزار له‌ 
به‌ڕێوبه‌رایه‌تــى باجى خانوبــه‌ره‌ى گه‌رمیان، بــاس له‌وه‌ ده‌كات: 
5 ســاڵێك جارێــك ســه‌رژمێرى ده‌كرێت بۆ ئــه‌و زه‌ویانه‌ى كه‌ له‌ 
گه‌ڕه‌كــه‌ تاپۆكان هــه‌ن و تۆماریان هه‌یه‌ ئــه‌و زه‌ویانه‌ ناگرێته‌وه‌ 
كه‌ زیاده‌ڕه‌وین، به‌پێى یاســاكه‌ش لــه‌ %2 باجه‌كه‌ى بۆ حكومه‌ت 

ئه‌بێت.
وتیشــى: له‌ ئێســتادا زه‌وى زۆر كه‌م بوه‌تــه‌وه‌، له‌ 2011 نزیكه‌ى 
19 تۆمار »سجل«مان بوه‌ له‌ 2016 بو به‌ نزیكه‌ى 10 تۆمار، بۆ 
2021 كه‌مبوه‌ته‌وه‌ بۆ 8 تۆمار، ئه‌وه‌شى باج نه‌دات ساڵانه‌ له‌ 10% 

سو ئه‌چێته‌ سه‌رى.
ئامارى دۆسیه‌كان له‌ کەلار و کفری بەمشێوەیەی لایخوارەوەن:

10. له‌ نێو لیژنه‌كانى باجى خانوبه‌ره‌ نوێنەری دەزگاکانی دیکە بونی هەیە

11. رێژەی وەرگرتنی باجى موڵك و زه‌ویوزار

تێبینى:تێبینى:
 قه‌زاى كه‌لار له‌ 22 گه‌ڕه‌ك پێكهاتوه‌ و كۆى گشتى ئه‌و تۆمارانەی كه‌ هه‌ن 265 تۆمارن كه‌تۆمارى )5أ(ـن.

قه‌زاى كه‌لار

قه‌زاى كفری



6

»هه‌مــو هاوڵاتیه‌ك بۆى هه‌یه‌ 600 مه‌تر لێخۆشــبون وه‌بگرێت له‌ 
باج، جا ئیتر ئه‌و 600 مه‌تره‌ له‌ ساڵێك به‌كارى ئه‌هێنێت یان زیاتر 
لاى خۆیه‌تــى، بۆنمونه‌ ئه‌گه‌ر هاوڵاتیه‌ك 1000 مه‌تر زه‌وى هه‌بێت 
ئه‌وه‌ ته‌نها ده‌توانێت باجى 400 مه‌ترى بدات، كه‌ به‌پێى یاســا و 
ئه‌و خه‌مڵاندنه‌ى بۆى ده‌كرێت ته‌نها له‌%2 كۆى خه‌مڵاندنه‌كه‌ى لێى 
وه‌رده‌گیرێــت، بۆنمونه‌ زه‌وییه‌ك باى 100 ملیۆن دیناره‌ 2 ملیۆنى 
بۆ حكومه‌ته‌». ئارام عادل قادر، به‌ڕێوبه‌رى به‌ڕێوبه‌رایه‌تى باجى 

خانوبه‌ره‌ى گه‌رمیان واى وت.
ده‌شڵێت: ئه‌و لێخۆشبونه‌ هه‌ر هاوڵاتیه‌ك بۆى هه‌یه‌ له‌ ته‌واوى ژیانى 

1 جار وه‌ريبگرێت كه‌ ئه‌مه‌ش به‌پێى رێنماییه‌كان به‌وشێوه‌یه‌یە.
هــاوكات، ســوعاد ئه‌حمه‌د جومعه‌، لێپرســراوى به‌شــى زه‌ویوزار 
لــه‌ به‌ڕێوبه‌رایه‌تى باجى خانوبــه‌ره‌ى گه‌رمیان باس له‌وه‌ ده‌كات: 
»به‌پێى یاســاى زه‌ویــوزار هاوڵاتیان ده‌توانــن تاوه‌كو 600 مه‌تر 
لێخۆشبون وه‌ربگرێت كه‌ زه‌ویه‌كه‌ى تاپۆیه‌، پێشتر 5 ساڵ جارێك 
بو ئێستا رێنماییه‌كان گۆڕاوه‌ بۆ هه‌تا هه‌تایه‌ ده‌توانێت ته‌نها 600 
مه‌تر لێخۆشــبون وه‌ربگرێت، به‌ڵام كاتێك وه‌فات ده‌كات كه‌سێك 

ناتوانێت ئه‌و لێخۆشبونه‌ وه‌ربگرێت«.

11. بونى فشار له‌سه‌ر هۆبه‌كانى به‌ڕێوبه‌رایه‌تى باجى خانوبه‌ره‌. بونى فشار له‌سه‌ر هۆبه‌كانى به‌ڕێوبه‌رایه‌تى باجى خانوبه‌ره‌

1212. هاوڵاتیان ده‌توانن لێخۆشبون وه‌ربگرن له‌ نه‌دانى باج بۆ زه‌ویه‌كانیان. هاوڵاتیان ده‌توانن لێخۆشبون وه‌ربگرن له‌ نه‌دانى باج بۆ زه‌ویه‌كانیان

به‌شى دوه‌م: باجی خانوبەرە له‌ گه‌رمیان و كێشه‌كانى

به‌رپرســانى به‌ڕێوبه‌رایه‌تــى باجى خانوبــه‌ره‌ى گه‌رمیان جه‌خت 
له‌وه‌ده‌كه‌نــه‌وه‌ لــه‌ ئێســتادا هیــچ فشــارێك له‌ســه‌ر هۆبــه‌كان 
و به‌ڕێوبه‌رایه‌تیه‌كــه‌ نیــه‌، هۆكاره‌كه‌شــى بــۆ دۆخــى دارایی و 

بازاڕده‌گه‌ڕێته‌وه‌.
ســوعاد ئه‌حمــه‌د جومعــه‌، لێپرســراوى به‌شــى زه‌ویــوزار لــه‌ 
به‌ڕێوبه‌رایه‌تــى باجــى خانوبه‌ره‌ى گه‌رمیان بــاس له‌وه‌ ده‌كات: 
هیچ فشــارێكمان له‌ســه‌ر نیه‌ ئێســتا، چونكه‌ ســه‌ردانیكه‌ر زۆر 
كه‌م بوه‌ته‌وه‌ هۆكاره‌كه‌شى بۆ دۆخى دارایی و بازاڕ ده‌گه‌رێته‌وه‌ 

كــه‌ جاران بــه‌لاى كه‌مه‌وه‌ رۆژانه‌ نزیكه‌ى 20 هاوڵاتى ســه‌ردانى 
ده‌كردین و به‌پێى رۆژ گۆڕانكارى به‌سه‌ردا ده‌هات.

به‌هه‌مــان شــێوه‌، ئارام عادل قــادر، به‌ڕێوبــه‌رى به‌ڕێوبه‌رایه‌تى 
باجى خانوبه‌ره‌ى گه‌رمیان ده‌ڵێت: ســاڵانه‌ له‌ مانگى 10 به‌ دوا 
فشــارێكى زۆرمان له‌ســه‌ره‌ بۆ دانى باج، چونكه‌ كۆتایى ساڵه‌، 
ئه‌گه‌رنــا وه‌ك رۆژه‌كانى دیكه‌ ئاســاین، به‌جۆرێك رۆژى وا هه‌یه‌ 
10 مامه‌ڵــه‌ى هاوڵاتیان به‌ڕێده‌كرێت، رۆژى واش هه‌یه‌ 15 بۆ 30 

مامه‌ڵه‌یه‌.

خــودى  بــۆ  كێشــه‌ى  فه‌رمانگه‌كانــدا  لــه‌  فه‌رمانبــه‌ر  كه‌مــى 
به‌ڕێوبه‌رایه‌تیه‌كــه‌ و هاوڵاتیانیش دروســت كــردوه‌ كه‌ بۆ ماوه‌ى 
چه‌ندین ساڵه‌ حكومه‌ت دامه‌زراندنى راگرتوه‌، به‌ڕێوبه‌رایه‌تى باجى 
خانوبه‌ره‌ى گه‌رمیان به‌ كۆى گشتى ته‌نها 30 فه‌رمانبه‌ریان هه‌یه‌.
ئارام عــادل قادر، به‌ڕێوبــه‌رى به‌ڕێوبه‌رایه‌تى باجــى خانوبه‌ره‌ى 
گه‌رمیــان ده‌ڵێــت: گرفتى كه‌مــى میلاكمان هه‌یه‌ به‌كۆى گشــتى 
بــه‌ شــۆفێر و پاسه‌وانیشــه‌وه‌ 30 فه‌رمانبه‌رین، له‌گه‌ڵ ئه‌وه‌شــدا 
مۆڵه‌تمــان هه‌یــه‌ هی دایكایه‌تى و بێ موچــه‌، ئه‌مه‌ش كاریگه‌رى 

كردوه‌تــه‌ ســه‌رمان، له‌و رێژه‌یــش 4 فه‌رمانبه‌رمان گرێبه‌ســته‌ 3 
فه‌رمانبه‌ریشــمان ته‌نســیبى كه‌ركوكن هى ماده‌ى 140 كه‌ له‌سه‌ر 

میلاكى به‌ڕێوبه‌رایه‌تیمان كاتى خۆى دامه‌زراون.
لــه‌ بــاره‌ى ئه‌وه‌ى پێویســتیان بــه‌ چه‌نــد كارمه‌نده‌ بــۆ ئه‌وه‌ى 
كاره‌كانیان به‌ باشــتر راى بكرێت، به‌ڕێوبــه‌رى باجى خانوبه‌ره‌ى 
گه‌رمیان هێماى بۆ ئه‌وه‌شــكرد: به‌لاى كه‌مه‌وه‌ پێویســتمان به‌ 10 

فه‌رمانبه‌رى دیكه‌یه‌.

22. كێشه‌ى كه‌مى ژماره‌ى فه‌رمانبه‌ران. كێشه‌ى كه‌مى ژماره‌ى فه‌رمانبه‌ران

یه‌كێــك له‌و كێشــانه‌ى روبه‌ڕوى به‌شــێك لــه‌ به‌ڕێوبه‌رایه‌تیه‌كان 
بوه‌تــه‌وه‌ نه‌بونى بینا تایبــه‌ت به‌ خۆیانــه‌، به‌ڕێوبه‌رایه‌تى باجى 
خانوبــه‌ره‌ى گه‌رمیانیش ئــه‌و بینایه‌ى كه‌ تێیدا تایبه‌ت به‌ خۆیان 

نیه‌، به‌ڵكو هى وه‌زاره‌تى رۆشنبیرى و لاوانه‌.
ئارام عــادل قادر، به‌ڕێوبــه‌رى به‌ڕێوبه‌رایه‌تى باجــى خانوبه‌ره‌ى 
گه‌رمیــان ده‌ڵێــت: وه‌زاره‌تى دارایی به‌گشــتى گرفتى بیناى هه‌یه‌ 
ئێمه‌ش بێبه‌رى نه‌بوین له‌و گرفته‌، ئێمه‌ ئێستا له‌ بیناى وه‌زاره‌تى 
رۆشنبیرى و لاوانین كه‌ تایبه‌ت به‌ خانمان دروست كراوه‌، ئه‌مه‌ش 
له‌ ســاڵى 2016 به‌ بڕیارێكى حكومه‌ت كه‌ ئه‌و به‌ڕێوبه‌رایه‌تیانه‌ى 

له‌ بیناى كرێن بێنه‌ بیناى حكومى«.

وتیشــى: زه‌ویمان بۆ ته‌رخان كراوه‌ له‌ گه‌ڕه‌كى شه‌هیدانی قەزای 
کــەلار لــه‌لاى به‌ڕێوبه‌رایه‌تى ئاســایش كــه‌ بینایه‌كــى تایبه‌ت به‌ 
باجه‌كان دروست بكرێت، گوژمه‌ پرۆژه‌كه‌ش له‌سه‌ر 7 ملیار دینار 
دانرابو، دواتر ته‌نده‌رینى بۆكرا كۆمپانیا ئاماده‌ نه‌بو بیكا، چونكه‌ 
وه‌ك خۆیان باسین لێوه‌كرد كه‌ بینایه‌كى له‌و شێوه‌یه‌ له‌ پارێزگاى 
دهۆك دروســت كــراوه‌ گوژمه‌كه‌ى 12 ملیار دینــار بوه‌ بۆیه‌ ئه‌و 
كات نه‌كــرا، دواتــر قه‌ریرانى دارایی به‌ســه‌را هات تاوه‌كو ئێســتا 
وه‌ســتاوه‌ و نه‌كراوه‌، ئه‌گه‌رچــى به‌به‌رده‌وامى له‌ كۆبونه‌وه‌كانمان 
و به‌ نوسراوى فه‌رمیش داوامان كردوه‌ ئه‌و بینایه‌ دروست بكرێت 

نه‌كراوه‌، چونكه‌ له‌ ئێستادا گرفتى شوێنمان هه‌یه‌.

33. گرفتی بینا. گرفتی بینا

ئه‌و فه‌رمانبه‌رانه‌ى كه‌ كارى خه‌مڵانن ده‌كه‌ن و له‌ لیژنه‌كاندا هه‌ن 
بــه‌ به‌رده‌وامى پێویســتیان به‌ راهێنانه‌ بۆ ئــه‌وه‌ى زانیارییه‌كانین 
نــوێ بكه‌نه‌وه‌، به‌ڵام له‌ به‌ڕێوبه‌رایه‌تى باجى خانوبه‌ره‌ى گه‌رمیان 
وه‌ك به‌ڕێوبه‌ره‌كه‌ى باســى لێوه‌كردوه‌ راهێنانه‌كان له‌ ســه‌نته‌رى 
پارێــزگاكان ده‌كرێنه‌وه‌ و به‌هــۆى كه‌مى ژماره‌ى فه‌رمانبه‌ره‌وه‌ له‌ 

فه‌رمانگه‌كه‌ ناتوانن به‌شدارى خوله‌كان بكه‌ن.
ئارام عــادل قادر، به‌ڕێوبــه‌رى به‌ڕێوبه‌رایه‌تى باجــى خانوبه‌ره‌ى 
گه‌رمیــان، ده‌ڵێــت: له‌ گه‌رمیان خول تایبه‌ت بــۆ فه‌رمانبه‌رانمان 

ناكرێته‌وه‌، ئه‌وه‌شــى ده‌كرێته‌وه‌ له‌ سه‌نته‌رى پارێزگانى هه‌ولێر و 
سلێمانین كه‌ به‌شێكى زۆرى فه‌رمانبه‌رانمان ناتوانن به‌شدار بكه‌ن، 
له‌لایه‌ك به‌هۆى كه‌مى فه‌رمانبه‌ره‌وه‌ له‌لایه‌كى دیكه‌ به‌هۆى دۆخى 

تایبه‌تى خودى فه‌رمانبه‌ره‌كان خۆیان.
وتیشــى: ئه‌مــه‌ش له‌ كاتێكدایــه‌ كردنه‌وه‌ى خــول زۆر گرنگە بۆ 
نوێكردنه‌وه‌ى زانیارییه‌كانى فه‌رمانبه‌ران، خودى خۆشمان ناتوانین 

وه‌ك به‌ڕێوبه‌رایه‌تیمان خولى تایبه‌ت بكه‌ینه‌وه‌.

44. نه‌كردنه‌وه‌ى خول بۆ فه‌رمانبه‌ران بۆ نوێ كردنه‌وه‌ى زانیارییه‌كانیان. نه‌كردنه‌وه‌ى خول بۆ فه‌رمانبه‌ران بۆ نوێ كردنه‌وه‌ى زانیارییه‌كانیان



8

یه‌كێك له‌و گرفتانه‌ى كه‌ هه‌ن نارونى و پێنه‌دانى زانیارییه‌ له‌سه‌ر 
داهــات له‌لایــه‌ن فه‌رمانگه‌ حكومیه‌كانه‌وه، ئەمــەش‌ به‌ كۆمه‌ڵێك 
پاســاوى جیــاواز، له‌وانه:‌ وه‌زاره‌ته‌كان ره‌زامه‌نــد نین كه‌ زانیارى 

له‌سه‌ر داهات بڵاوبكرێته‌وه.
دواى چه‌نــد جارێك ســه‌ردان كردن و په‌یوه‌نــدى كردن به‌، ئارام 
عــادل قادر، به‌ڕێوبه‌رى به‌ڕێوبه‌رایه‌تى باجى خانوبه‌ره‌ى گه‌رمیان 
ســه‌باره‌ت بــه‌وەی داهاتی ســاڵانەیان چه‌نــده‌، ناوبــراو جه‌ختى 

لێكرده‌وه‌: »له‌ به‌ڕێوبه‌رایه‌تى گشتى باجه‌كان پێیان راگه‌یه‌ندراوه‌ 
به‌ هیچ شــێوه‌یه‌ك له‌ ده‌ســه‌ڵاتى خودى ئه‌وانیشدا نیه‌ كه‌ داهات 

رابگه‌یه‌ندرێت، به‌ڵكو له‌ ده‌سه‌ڵاتى وه‌زاره‌تى داراییه‌«.
ئه‌گه‌رچى به‌پێى ئه‌و ئاماره‌ نافه‌رمیانه‌ى ده‌ست یه‌كه‌ى چاودێرى 
حكومه‌تــى خۆجێى گه‌رمیان كه‌وتوه‌، ســاڵانه‌ لــه‌ به‌ڕێوبه‌رایه‌تى 
باجــى خانوبــه‌ره‌ى گه‌رمیان 1 ملیار و 400 بــۆ 500 ملیۆن دینار 

داهات كۆ ده‌كرێته‌وه‌.

66. رانەگەیاندنی داهاتى باج له‌ گه‌رمیان. رانەگەیاندنی داهاتى باج له‌ گه‌رمیان

به‌شــه‌كانمان رێژه‌یه‌كــى باشــیان پســپۆرى خۆیانــن به‌تایبــه‌ت 
به‌شه‌كانى ژمێریارى و كارگێڕى و كۆمپیوته‌ر.

ئارام عــادل قادر، به‌ڕێوبــه‌رى به‌ڕێوبه‌رایه‌تى باجــى خانوبه‌ره‌ى 
گه‌رمیــان ده‌ڵێــت: لــه‌ %80ى كارمه‌نده‌كانمان پســپۆڕى خۆیانن 

به‌تایبه‌ت ژمێریارى و كارگێڕى و كۆمپیوته‌ر كه‌ 3 هۆبه‌ى گرنگى 
به‌ڕێوبه‌رایه‌تیه‌كه‌ن هه‌مویان پسپۆڕى خۆیانن.

جه‌ختى له‌وه‌شكرده‌وه‌: گرنگى كۆى هۆبه‌كان پسپۆڕى خۆیان بن، 
چونكه‌ باشتر له‌ كاره‌كه‌ ده‌زانن.

77. پسپۆڕیی فەرمانبەران. پسپۆڕیی فەرمانبەران

»لــه‌ روى پێداویســتیه‌وه‌ خــراپ نیــن، لــه‌ ماوه‌كانــى پێشــتر 
ئۆتۆمبێلێكمــان هه‌بــو كــۆن بــو بــه‌ڵام لــه‌ ســاڵى 2022 بۆیان 
گۆڕین، كۆى گشــتى كاره‌كانــى به‌ڕێێوبه‌رایه‌تیمان به‌و ئۆتۆمبێله‌ 
رائه‌په‌ڕێنیــن«. ئارام عادل قادر، به‌ڕێوبه‌رى به‌ڕێوبه‌رایه‌تى باجى 

خانوبه‌ره‌ى گه‌رمیان وا ده‌ڵێت.
باســى له‌وه‌شــكرد: ئه‌گه‌ر ئۆتۆمبێلێكى دیكه‌مان هه‌بوایه‌ باشــتر 
ده‌بو و هاوكار ده‌بو بۆ ئه‌وه‌ى بتوانین ئاسانتر كاره‌كانمان ئه‌نجام 

بدایه‌.

88. گرفتى ئۆتۆمبێل. گرفتى ئۆتۆمبێل

»تاڕاده‌یه‌كى باش سیسته‌مى كۆمپیوته‌ر به‌كارئه‌هێنین، به‌تایبه‌ت 
نــاوه‌كان و بڕى باجه‌كان و جۆرى موڵكه‌كه‌ هه‌موى داتا به‌یســه‌، 
له‌گــه‌ڵ ئه‌وه‌شــدا گه‌ڕه‌كــه‌كان بــه‌ تۆمار )ســجلات( كــراوه‌، كه‌ 
ئه‌مه‌ش مه‌ترسى له‌سه‌ر ئه‌و سجلانه‌ هه‌یه‌ له‌ بونى هه‌ر حاڵه‌تێك 
له‌ناوبچــن«. ئارام عــادل قادر، به‌ڕێوبــه‌رى به‌ڕێوبه‌رایه‌تى باجى 

خانوبه‌ره‌ى گه‌رمیان وا ده‌ڵێت.
ده‌شڵێت: به‌ رەزامه‌ندى ئیداره‌ى گه‌رمیان و به‌ڕێوبه‌رایه‌تى گشتى 
باجه‌كان له‌ هه‌ولێر سجله‌كانمان گواستوه‌ته‌وه‌ بۆ شوێنێكى دیكه‌، 
له‌گــه‌ڵ ئــه‌وه‌ش كۆپى دیكه‌ى له‌ به‌ڕێوبه‌رایەتى گشــتى باجه‌كان 

هه‌یه‌ له‌ هه‌ولێر و دانراوه‌.

55. سیسته‌مى داتابه‌یس وه‌ك پێویست به‌كار ناهێنرێت. سیسته‌مى داتابه‌یس وه‌ك پێویست به‌كار ناهێنرێت



یه‌كێــك لــه‌و كێشــانه‌ى روبــه‌ڕوى به‌ڕێوبه‌رایه‌تیــه‌كان بوه‌تــه‌وه‌ 
له‌گه‌ڵ ســه‌رهه‌ڵدانى قه‌یرانى دارایی، كه‌مكردنه‌وه‌ى ئه‌و پێشینانە 
»نه‌ســریانه«‌یه‌ كــه‌ بۆیــان خــه‌رج ده‌كــرا به‌مه‌به‌ســتى كڕینى 
پێداویستیه‌كانى به‌ڕێوبه‌رایه‌تیه‌كان، یه‌كێك له‌و به‌ڕێوبه‌رایه‌تیانه‌ش 

باجى خانوبه‌ره‌ى گه‌رمیانه‌.
ئارام عــادل قادر، به‌ڕێوبــه‌رى به‌ڕێوبه‌رایه‌تى باجــى خانوبه‌ره‌ى 
گه‌رمیــان ده‌ڵێــت: ئه‌و نه‌ســریه‌ى كه‌ هه‌مانه‌ وه‌ك پێویســت نیه‌ 

به‌جۆرێك پێش قه‌یرانى دارایی 1ملیۆن و 500 هه‌زار دینار بو، دواتر 
كه‌مكرایــه‌وه‌ بۆ 750 هه‌زار دینار، دواتر چه‌ندجارێك داوامان كرد 
نه‌سریه‌مان زیادبكرێته‌وه‌ بۆ ماوه‌ى زیاتر له‌ مانگێكه‌ كراوه‌ته‌وه‌ به‌ 
1ملیۆن و 500 هه‌زاره‌كه‌، ئه‌مه‌ش موچه‌ى كارگوزاره‌كه‌مانى له‌سه‌ر 

ده‌ده‌ین كه‌ گرتومانه‌ و 200 هه‌زار دیناره‌.
ده‌شڵێت: ئه‌مه‌ش به‌شى پێویستیه‌كانمان ناكات وه‌كپێویست.

99. گرفتى كه‌مى نه‌سریه‌. گرفتى كه‌مى نه‌سریه‌

هاوڵاتیه‌ك ده‌ڵێت: فه‌رمانبه‌رانى باجى خانوبه‌ره‌ وه‌ك پێویست به‌ 
ده‌م هاوڵاتیانــه‌وه‌ نین، به‌ڕێوبــه‌رى باجى خانوبه‌ره‌ى گه‌رمیانیش 

ئه‌وه‌ ره‌ت ده‌كاتەوە.
ئه‌حمه‌د ســلێمان، هاوڵاتى و دوكاندار له‌ قه‌زاى كه‌لار وتى: یاســا 
و رێنماییــه‌كان له‌ ده‌ســه‌ڵاتى فه‌رمانبه‌ره‌كانــدا نیه‌، به‌ڵام له‌گه‌ڵ 
ئه‌وه‌شــدا ئیهمالن، بۆ نمونه‌ 4 مانگ پێش ئێســتا سه‌ردانى باجى 
خانوبــه‌ره‌م كــردوه‌ كه‌ پیێم وتون كوڕى خۆمى تیایه‌ و یاداشــتم 
داوه‌، كه‌چى ئێستا وه‌سڵه‌كه‌مان بۆ هاتوه‌ته‌وه‌ هه‌ر به‌ كرێ حساب 
كــراوه‌، ئــه‌وان ته‌نها بــۆ وه‌رگرتنى پاره‌ زیره‌كن، لــه‌ راپه‌ڕاندنى 

كاره‌كانى هاوڵاتیان به‌وشێوه‌یه‌ نین«.
به‌پێچه‌وانــه‌وه‌، فه‌وزى ســلێمان، هاوڵاتى له‌ قه‌زاى كه‌لار ده‌ڵێت: 

هیــچ كات نه‌بــوه‌ زۆرم لــێ بكرێــت ئه‌و باجــه‌ بده‌م یاخــود نا، 
ته‌نها وه‌ســڵی ئاگاداركردنه‌وەم بۆهاتوه‌تــەوە‌، منیش به‌ده‌میه‌وه‌ 

نه‌رۆشتوم.
»مامه‌ڵه‌ى فه‌رمانبه‌ره‌كان هیچ گرفتێكیان نیه‌، هیچ كاتیش نه‌بوه‌ 
زۆرلــه‌ هاوڵاتیان بكه‌ن باج بده‌ن یاخود نا، به‌ڵكو پێیان وتوم كه‌ 
ئاره‌زوى خۆته‌ ئه‌و بڕه‌ پاره‌یه‌ ئه‌ده‌یت یان نا«. حســین فه‌تاح، 

هاوڵاتى له‌ ناحیه‌ى رزگارى وای وت.
لــه‌ به‌رامبــه‌ردا، ئــارام عــادل قــادر، به‌ڕێوبــه‌رى به‌ڕێوبه‌رایه‌تى 
باجــى خانوبــه‌ره‌ى گه‌رمیــان ده‌ڵێــت: »ئــه‌وه‌ ره‌ت ده‌كه‌ینه‌وه‌ 
كــه‌ فه‌رمانبه‌رانمــان كاروبــارى هاوڵاتیان رانه‌په‌ڕێنــن، به‌ڵكو به‌ 

پێچه‌وانه‌وه‌ هاوكارى زۆرى هاوڵاتیانن«.

1010. ئاستی راپەڕاندنی کاروبارەکان لەلایەن فه‌رمانبه‌رانەوە. ئاستی راپەڕاندنی کاروبارەکان لەلایەن فه‌رمانبه‌رانەوە

»ساڵانه‌ ئه‌و موڵكانه‌ى كه‌ ئه‌درێت به‌ كرێ له‌ 12 مانگدا مانگێكى 
بۆ حكومه‌ته‌ وه‌ك باج، خه‌ڵكیش نازانێت بۆچى لێیان وه‌رده‌گرێت، 
به‌ڵكــو باجێكه‌ ته‌نها بۆ زیاتر كردنى داهاتى به‌رشــێوبه‌رایه‌تیه‌كه‌ 
وه‌رده‌گیرێــت و دواتــر ده‌چێتــه‌وه‌ خه‌زێنــه‌ى ده‌وڵــه‌ت«. ئاراز 

محه‌مه‌د، چالاكوان له‌ گه‌رمیان وای وت.
هێماى بۆئه‌وه‌شــكرد: له‌ كاتێكدا وه‌رگرتنى ئه‌و باجانه‌ له‌ وڵاتانى 
ده‌ره‌وه‌دا بۆ باشــتركردنى گوزه‌رانى خه‌ڵكــه‌، بۆ نمونه‌ كه‌ باجى 
رێگاوبــان له‌ هاوڵاتیان وه‌رده‌گیرێت رێگه‌یه‌كى باشــترى پێئه‌دات 

بــۆ به‌كارهێنــان، یان كرێى ئاو كاره‌بــا وه‌رده‌گیرێت له‌به‌رامبه‌ردا 
كاره‌با و ئاوى باشتر بدات به‌ خه‌ڵكه‌كه‌ى، به‌ڵام ئه‌مه‌ له‌ هه‌رێمى 
كوردستان و گه‌رمیانیش به‌ تایبه‌ت به‌پێچه‌وانه‌وه‌یه‌، چونكه‌ ته‌نها 

بۆ زیاتر كردنى داهاته‌وه‌ و خه‌رج ناكرێته‌وه‌ بۆ سنوره‌كه‌.
جه‌ختى له‌وه‌شــكرده‌وه‌: ئه‌كه‌ر خه‌رجیش بكرێته‌وه‌ به‌شێوه‌یه‌كى 
نایه‌كســانى دابــه‌ش ده‌كرێــت به‌ســه‌ر پارێزگاكانــدا، ئه‌گه‌رنا بۆ 
ناوچه‌یه‌كى وه‌ك گه‌رمیان ئه‌و باجه‌ى كه‌ لێى كۆده‌كرێته‌وه‌ خه‌رج 

ناكرێته‌وه‌ بۆى.

22. چالاكوانێك: ئه‌و باجه‌ى له‌ هاوڵاتیان وه‌رده‌گیرێت ته‌نها بۆ زیادكردنى داهاته‌. چالاكوانێك: ئه‌و باجه‌ى له‌ هاوڵاتیان وه‌رده‌گیرێت ته‌نها بۆ زیادكردنى داهاته‌

به‌شى سێیه‌م: هەڵسەنگاندنی پسپۆڕان و چالاكوانان

پســپۆرێكى بــوارى ئابــورى جه‌خــت له‌وه‌ده‌كاتــه‌وه‌، وه‌رگرتنى 
باج له‌ هه‌رێمى كوردســتان به‌شــێوه‌یه‌كى دروســت نیــه‌ و رۆڵى 
نه‌بــوه‌ له‌ زیاتركردنى بودجه‌، هــاوكات یه‌كێكه‌ له‌ فاكته‌ره‌كان بۆ 
كه‌مكردنــه‌وه‌ى جیاوازى چینایه‌تى ئه‌گه‌ر به‌شــێوه‌یه‌كى دروســت 

دابه‌شبكرێت.
بیابــان نورى، پســپۆرى دارایی و ئابورى و مامۆســتا له‌ زانكۆى 
گه‌رمیــان ده‌ڵێــت: كاتێك بودجــه‌ى هه‌ر ســاڵێك ئاماده‌ده‌كرێت 
ســه‌یرى داهــات ده‌كرێت لــه‌ وڵات كــه‌ چین، چونكــه‌ بودجه‌ له‌ 
داهــات و خه‌رجــى پێــك دێت، باجیش لــه‌ وڵاتانــدا پێكهێنه‌رى 
ســه‌ره‌كى بودجه‌یه‌ كه‌ له‌ وڵاتانى رۆژهه‌ڵاتى ناوه‌ڕاســت باج ئه‌و 
رێــژه‌ گــه‌وره‌ى داگیرنه‌كردوه‌ له‌ بودجه‌ى وڵاتــدا كه‌ له‌م وڵاته‌ له‌ 

%‌90 بودجه‌ له‌سه‌ر نه‌وته‌.
وتیشى: بۆیه‌ باج رۆڵێكى گه‌وره‌ى هه‌یه‌ له‌ زیادكردنى داهات ئه‌گه‌ر 
هاتــو وه‌كخــۆى كۆبكرێته‌وه‌ و وه‌كخۆى دابه‌شــبكرێته‌وه‌، كه‌ باج 
كۆده‌كرێته‌وه‌ ئامانــج لێى چیه‌؟ بۆ نمونه‌ ئامانجى كه‌مكردنه‌وه‌ى 
جیاوازیه‌ له‌ نێوان ده‌وڵه‌مه‌ند و هه‌ژاره‌ له‌ روى خزمه‌تگوزارییه‌وه‌.

هێمــاى بۆ ئه‌وه‌شــكرد: بۆنمونه‌ حكومه‌ت كه‌ بــاج له‌ ده‌وڵه‌مه‌ند 
وه‌رده‌گرێــت و لــه‌ هــه‌ژار وه‌رناگرێــت و ده‌چێته‌ نــاو بودجه‌وه‌ و 
دوباره‌ دابه‌ش ده‌كرێته‌وه‌ ده‌كرێته‌ خزمه‌تگوزارى و هه‌مو كۆمه‌ڵگه‌ 
مافــى به‌كارهێنانى ئه‌و خزمه‌تگوزارییانــه‌ى هه‌یه‌ چ له‌ رێگه‌وبان 
چ لــه‌ ته‌ندروســتى چ له‌ پــه‌روه‌رده‌، به‌ڵام ئایــه‌ ئه‌مه‌ له‌ هه‌رێمى 
كوردســتان هه‌یه‌؟ نه‌خێر نیــه‌، ئه‌مه‌ش بۆ 2 هۆكار ده‌گه‌ڕێته‌وه‌: 
یه‌كێكیان خودى حكومه‌ته‌ كه‌ به‌شــێوه‌ى رێــك باج كۆناكاته‌وه‌، 
ئه‌وى دیكه‌شیان هاوڵاتیانه‌ كه‌ رێگه‌یه‌ك ده‌دۆزنه‌وه‌ كه‌ باج نه‌ده‌ن.
جه‌ختــى له‌وه‌شــكرده‌وه‌: ئه‌گه‌ر لــه‌ روى فه‌لســه‌فه‌ى ئابوریه‌وه‌ 
ســه‌یرى باج بكه‌ین كه‌مكردنــه‌وه‌ى چینایه‌تیه‌ له‌ نێو كۆمه‌ڵگه‌دا، 
به‌ڵام ئه‌مه‌ له‌ هه‌رێمى كوردســتان به‌ پێچه‌وانه‌وه‌یه‌ و رۆڵى نه‌بوه‌ 

له‌ پڕكردنه‌وه‌ى بودجه‌ و دوبار دابه‌شكردنه‌وه‌ى.
ئه‌مه‌ له‌ كاتێكدایه‌ له‌ هه‌رێمى كوردســتان 2 جۆر باج هه‌یه‌ باجى 
راســته‌وخۆ و باجى ناراسته‌وخۆ، باجى راسته‌وخۆ ئه‌و باجه‌یه‌ كه‌ 
له‌ســه‌ر داهات و سه‌رمایه‌یه‌، باجى نارسته‌وخۆش ئه‌و باجه‌یه‌ كه‌ 

له‌ باجى گومركى و كۆمپانیاكان پێك دێت.

11. پسپۆڕێكى ئابورى: كۆكردنه‌وه‌ى باج له‌ هه‌رێمى كوردستان دروست نیه‌. پسپۆڕێكى ئابورى: كۆكردنه‌وه‌ى باج له‌ هه‌رێمى كوردستان دروست نیه‌

له‌ هه‌رێمى كوردستان دا باج رۆڵى نه‌بوه‌ له‌ 
پڕكردنه‌وه‌ى بودجه‌ و دوبارە دابه‌شكردنه‌وه‌ى

«

»

1. سیســـته‌مى باجـــی خانوبـــه‌ره‌ وه‌كـــو زۆرینـــه‌ى بواره‌كانـــى تـــر، مه‌ركه‌زییـــه‌، واتـــا یـــه‌ك سیســـته‌م هه‌یه‌ بـــۆ هه‌مو 
ناوچـــه‌كان و له‌گه‌رمیانشـــدا هه‌مـــان سیســـته‌م په‌یـــڕه‌و ده‌كرێـــت و هیـــچ جیـــاكاری و تایبه‌تمه‌ندییه‌كـــى نییـــه‌. دو جۆر 
باجـــی خانوبـــه‌ره‌ش هه‌یـــه‌: یه‌كه‌میـــان له‌ســـه‌ر موڵكه‌ »خانـــو، شـــوقە، دوكان و كۆگا«، دوه‌میشـــیان له‌ســـه‌ر زه‌ویزار.
هه‌رچی باجى موڵكایه‌تییه‌، به‌پێى یاســـاى ژماره‌ 162ــــى ســـاڵى 1952ــــى هه‌موارى كوردســـتان رێكخراوه‌ و %9ــــى كۆى 

داهاتـــى كرێى ســـاڵێكى ئـــه‌و موڵكه‌ وه‌كو بـــاج له‌لایه‌ن حكومه‌تـــه‌وه‌ وه‌رده‌گیرێت.
هه‌رچـــی باجـــى زه‌ویوزاره‌، به‌پێى یاســـاى ژماره‌ 26ــــى ســـاڵى 1962ــــى هه‌موارى كورســـتان رێكخراوه‌ كه‌ بڕى 2%ــــى 

خه‌مڵاندنـــى نرخـــی زه‌ویه‌كه‌ى وه‌كـــو باج بـــۆ حكومه‌ت لـــێ وه‌رده‌گیرێت.

2. هاوڵاتیـــان ناڕونیه‌كـــى زۆریـــان لـــه‌لا هه‌یـــه‌ له‌باره‌ى ئـــه‌و باجـــه‌ى لێیـــان وه‌رده‌گیرێت، به‌شـــێوه‌یه‌ك نازانـــن چیه‌ و 
چیه‌؟ بۆ

ئـــه‌م ناڕونییه‌ به‌گشـــتى لـــه‌ باجه‌كانى دیكه‌شـــدا به‌دیـــی ده‌كرێت، حكومـــه‌ت له‌وه‌دا كه‌مته‌رخـــه‌م بوه‌ كه‌ رونـــی بكاته‌وه‌ 
بـــاج چیه‌ و چـــۆن وه‌رده‌گیرێت و بـــۆ چ مه‌به‌ســـتێك به‌كارده‌هێنرێت.

3. داهاتـــى باجـــی خانوبـــەرە كـــه‌ پرســـێكه‌ پێویســـتی به‌ شـــه‌فافیه‌ت هه‌یـــه‌، بـــه‌ڵام راناگه‌یه‌نرێـــت و ده‌شـــاردرێته‌وه‌، 
له‌كاتێكـــدا هاوڵاتـــى مافـــی خۆیه‌تـــى رێـــژه‌ى داهاته‌كـــه‌ بزانێـــت. ئه‌گه‌رچـــی به‌پێـــی زانیارییه‌كانـــى یه‌كه‌كه‌مـــان، بڕی 

داهاتـــی باجـــی خانوبـــەرە لـــە گەرمیان ســـاڵانەی له‌نێـــوان ملیارێـــك هه‌تا ملیـــار و نیوێـــك دیناره‌.
هـــه‌روه‌ك ئـــه‌م داهاتـــه‌ به‌بـــێ هیـــچ لێبڕانێـــك بـــۆ خه‌زێنـــه‌ى ناوه‌ندیـــی حكومـــه‌ت ده‌گه‌ڕێتـــه‌وه‌ و ناوچـــه‌كان مافـــی 

مامه‌ڵه‌كردنیـــان نیـــه‌ بـــه‌ هیـــچ بـــڕ و رێژه‌یه‌كییـــه‌وه‌.

4. لـــه‌ ســـنورى بەڕێوبەریەتی باجـــی خانوبەرەی گه‌رمیان دا، کە کـــەلار دەگرێتەوە، )37( هه‌زار و )98( خانو و شـــوقه‌، 
)11( هـــه‌زار و )17( دوكان و كـــۆگا و )1( هـــه‌زار و )730( زه‌وی هه‌ن كه‌ باجـــی خانوبه‌ره‌ ده‌یانگرێتـــه‌وه‌، به‌و مانایه‌ى 

به‌كاردێن. بازرگانـــى  مه‌به‌ســـتى  بۆ 
لـــه‌ ســـنورى قەزای کفریش دا، لە قـــەزای کفری کە لە )١٣( گـــەڕەک پێکھاتـــوە، )٩( ھەزار و )٢٥٠( خانو،  )٢( ھەزار 

و )٢٤( دوکان و کـــۆگا هـــەن و زەوی نیە.  واتا کۆی گشـــتی دەکاتـــە )١١( ھەزار و )٢٧٤( موڵک.

5. پرۆســـه‌ى باجـــی خانوبـــه‌ره‌ لـــه‌ گه‌رمیـــان، له‌لایـــه‌ن به‌ڕێوبه‌رایه‌تـــی باجـــی خانوبـــه‌ره‌ى گه‌رمیانـــه‌وه‌ به‌ڕێوه‌ده‌برێت 
كـــه‌ به‌ڕێوبه‌رایه‌تیه‌كـــى ســـه‌ر بـــه‌ به‌ڕێوبه‌رایه‌تـــى گشـــتى خانوبه‌ره‌یـــه‌ له‌ وه‌زاره‌تـــى دارایی. هـــاوکات لە قـــەزای کفری 
و ناحیەکانـــی باوەنـــور و رزگاری، لەلایـــەن فەرمانگـــەی دارایی ئـــەو شـــوێنانەوە بەڕێوەدەبرێن کە ئەگەرچـــی پەیوەندیان 
لەگـــەڵ بەڕێوبەرایەتـــی باجی خانوبـــەرەی گەرمیانـــەوە هەیە، بەڵام بە فەرمی پەیوەســـتن بـــە بەڕێوبەرایەتـــی گەنجینەی 

نەوە. گەرمیا

٦. به‌ڕێوبه‌رایه‌تـــى باجـــی خانوبـــه‌ره‌ى گه‌رمیـــان، كێشـــه‌ و گرفتـــی جیاوازى هه‌یـــه‌، له‌وانـــه‌: كه‌می فه‌رمانبـــه‌ر، نه‌بونى 
بینـــای تایبـــه‌ت به‌ خـــۆی، كارنه‌كـــردن به‌ سیســـته‌مى پێشـــكه‌وتوى ئیلیكترۆنى و پشـــت به‌ســـتن به‌ مامه‌ڵه‌ى نوســـراو، 

گرفتـــی دارایـــی و ئۆتۆمبیل و ...هتد.

»

* ستافى یه‌كه‌ى چاودێرى حكومه‌تى خۆجێی گه‌رمیان:
1. زریان محه‌مه‌د
2. سروە کەریم

 بۆ په‌یوه‌ندى
 07701923662 - 07740878153

 Radiodeng@yahoo.com
 yakaychawderigarmyan@gmail.com

www.radiodeng.net

له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌

یه‌كه‌یه‌كــى رۆژنامه‌وانى و به‌دواداچونى تایبه‌تى رادیۆی ده‌نگه‌ به‌ 
 )NED( پاڵپشــتی سندوقی نیشتمانى بۆ دیموكراسی ئه‌مریكی
ساڵی 2017 دامه‌زراوه‌، كارى چاودێرییكردنى حكومه‌تى خۆجێیی 

گه‌رمیــان ئه‌نجــام ده‌دات به‌مه‌به‌ســتى پــه‌ره‌دان به‌كاره‌كانیان و 
هه‌روه‌هــا بــره‌ودان به‌ پرۆســه‌ى چاودێرییكردن و شــه‌فافیه‌ت و 
پته‌وكردنى په‌یوه‌ندیی نێوان هاوڵاتى و ده‌ســه‌ڵات و دروستكردنى 
لێكتێگه‌یشتنێكى باشتر بۆ په‌ره‌دانى زیاتر به‌ خزمه‌تگوزاریه‌كان.

دوه‌م: راسپارده‌كاندوه‌م: راسپارده‌كان

1. بـــوارى باجـــی خانوبـــه‌ره‌ یه‌كێكه‌ لـــه‌و بوارانه‌ى كه‌ پێویســـتى بـــه‌ پێداچونه‌وه‌ و رێكخســـتنێكى زۆر هه‌یـــه‌، به‌تایبه‌تى 
له‌گـــه‌ڵ گه‌شـــه‌كردنى زیاتـــری ئه‌م بـــواره‌، چونكه‌ هه‌رێمى كوردســـتان به‌گشـــتى و له‌نێویشـــی دا گه‌رمیـــان رۆژ دواى رۆژ 
رو لـــه‌ فراوانبونـــه‌، ئه‌مـــه‌ش واده‌كات پرۆســـه‌ى كۆكردنـــه‌ و ئیداره‌دانى باجـــی خانوبه‌ره‌ تیایـــدا به‌پێی پێویســـتییه‌كانى 

رۆژ نـــوێ بكرێته‌وه‌.
بـــۆ ئـــه‌م مه‌به‌ســـته‌ گرنگـــه‌ وه‌زاره‌تى دارایـــی و ئه‌نجومه‌نى وه‌زیـــران له‌گـــه‌ڵ پارله‌مانـــى كوردســـتان، ئاماده‌كاریی بكەن 

بـــۆ ده‌رچوانـــدن یان هەموار و رێكخســـتنه‌وه‌ى یاســـا و رێنمایی تایبـــه‌ت به‌م بواره‌.

2. گرنگتریـــن هه‌نـــگاو كـــه‌ ده‌بێـــت حكومـــه‌ت بینێـــت، ئه‌وه‌یـــه‌ كـــه‌ كاركردن لـــه‌م بـــواره‌دا لـــه‌ شـــكڵه‌ ته‌قلیدییه‌كه‌ى 
ده‌ربهێنێـــت، به‌ڵكـــو هه‌وڵبدات پشـــت به‌ سیســـته‌مى داتابه‌یـــس و كۆمپیوته‌رى ببه‌ســـتێت، ئه‌مه‌ش به‌مه‌به‌ســـتى باشـــتر 

كۆنترۆڵكردنـــى و هه‌روه‌هـــا كه‌مكردنـــه‌وه‌ى رۆتیـــن و خاوه‌خاویی ئیشـــوكاره‌كان.

3. ناكرێـــت چاوه‌ڕێـــی پێشـــكه‌وتن لـــه‌ ده‌زگایه‌كـــى حكومیـــی بكه‌یت، كه‌ خۆی كێشـــه‌ و گرفتـــى بونیادیـــی زۆری هه‌یه‌. 
لـــه‌م ســـۆنگه‌یه‌وه‌ پێویســـته‌ كه‌موكورتییه‌كانـــى به‌ڕێوبه‌رایه‌تـــى باجـــی خانوبـــه‌ره‌ی گەرمیـــان لـــه‌ فه‌رمانبـــه‌ر و بینـــا و 
پێداویســـتی مادیـــی، پـــڕ بكرێتـــه‌وه‌، بـــۆ ئه‌مـــه‌ش ده‌توانرێت زۆر هه‌نـــگاو بنرێـــت، له‌نێویـــدا خه‌رجكردنـــه‌وه‌ى بڕێك له‌ 

داهاته‌كه‌یـــان بـــۆ پـــه‌ره‌دان بـــه‌ به‌ڕێوبه‌رایه‌تییه‌كـــه‌.

4. پێویســـته‌ حكومـــه‌ت و وه‌زاره‌تـــى دارایـــی و خـــودی به‌ڕێوبه‌رایه‌تـــى گشـــتى باجـــی خانوبـــه‌ره‌ و به‌ڕێوبه‌رایه‌تى باجی 
خانوبـــه‌ره‌ى گه‌رمیـــان، كار له‌ســـه‌ر لایه‌نـــى هۆشـــیاركردنه‌وه‌ى هاوڵاتیـــان بكـــه‌ن، به‌شـــێوه‌یه‌ك لـــه‌ رێگـــه‌ى میدیـــا و 
سۆســـیال میدیـــاوه‌ رێنمایـــی و به‌رچاوڕونـــى و هۆشـــیاری بـــه‌ هاوڵاتیـــان بـــدەن له‌باره‌ى چیه‌تـــى كاری ئـــه‌م ده‌زگایه‌ و 

خزمه‌تگوزارییه‌كانـــى، ئه‌مـــه‌ش بـــۆ هاوڵاتیـــان رون بكرێتـــه‌وه‌.

به‌ڕێوه‌بچێـــت،  به‌ڕێوبه‌رایه‌تیـــه‌وه‌  یـــه‌ك  له‌لایـــه‌ن  له‌گه‌رمیـــان  باجـــی خانوبـــه‌ره‌  ئیداره‌دانـــى  واباشـــتره‌ پرۆســـه‌ى   .5
نـــه‌ك وه‌ك ئێســـتا كـــه‌ به‌ڕێوبه‌رایه‌تیه‌كـــه‌ ته‌نهـــا تایبه‌تـــه‌ بـــۆ كـــه‌لار و هه‌رچـــی كفـــری و ناحیه‌كانه‌ ئه‌وا پرســـی باجى 

خانوبـــه‌ره‌ له‌لایـــه‌ن فه‌رمانگه‌كانـــى داراییـــه‌وه‌ به‌ڕێوه‌ده‌برێـــن.

6. مـــه‌دام بـــاج لـــه‌ هاوڵاتیـــان وه‌رده‌گریـــت، ده‌شـــبێت شـــه‌فاف بیـــت لـــه‌ راگه‌یاندنـــى بڕه‌كـــه‌ى دا. ئه‌مه‌ ســـاده‌ترین 
پرنســـیپی فه‌رمانڕه‌وایه‌تییـــه‌ كـــه‌ به‌داخـــه‌وه‌ زۆرجـــار حكومه‌ت خـــۆی لێ ده‌بوێرێـــت. بۆیـــه‌ گرنگه‌ بكرێت بـــه‌ مه‌رجێك 

كـــه‌ ســـاڵانه‌ به‌ڕێوبه‌رایه‌تیه‌كانـــى بـــاج داهاتـــى خۆیـــان بۆ رایگشـــتى ئاشـــكرا بكه‌ن.

7. هاوڵاتیـــان و شـــاره‌زایان بـــاس له‌وه‌ده‌كـــه‌ن كـــه‌ كاریگه‌ریی باجه‌كان له‌ســـه‌ر باشـــبونى ژیـــان و خزمه‌تگوزارییه‌كانیان 
نابینـــن، واتـــا بـــاج ده‌ده‌ن، بـــه‌ڵام خزمه‌تگوزارییه‌ حكومییه‌كان به‌و ئاســـته‌ بـــاش و گونجاو نین.

ئه‌مـــه‌ش پێویســـتی پێداچونـــه‌وه‌ى مامه‌ڵـــه‌ى حكومـــه‌ت بـــه‌م پرۆســـه‌یه‌ ده‌هێنێتـــه‌ كایـــه‌وه‌، به‌شـــێوه‌یه‌ك مامه‌ڵه‌یه‌كى 
جیـــاواز بـــكات له‌گه‌ڵ داهاتـــى باجه‌كان و بـــۆ پرۆژه‌گه‌لی خزمه‌تگوزاریـــی به‌كاربهێنرێـــت، هه‌روه‌ك ره‌چـــاوى تایبه‌تمه‌ندى 

ناوچـــه‌كان بكرێـــت و به‌شـــێكى باجه‌كان بۆ خـــودی ناوچه‌كان خـــه‌رج بكرێت.
 


